
XV. Idem. Si cum diceresl), te filium fratris
mei esse, solveris mihi fideicommissum, quasi ab eo
rogatus, et tibi apocham scripsero quasi fratris mei
filio, probare possum, te non esse filium eius, et he-
reditatem petere. Onus tamen probationis mihi in-
cumbit.

1) si cum diceres] Titius quidam, Seiae filius
quasi ex Gaio susceptus, eius adiit hereditatem. Habe-
bat autem Gaius fratres, quibus Titius quasi ex man-
dato Gaii fideicommissum solvit. Soluto fideicommisso
fratribus defuncti, chirographum solutionis ab eis acce-
pit. Postea fratres defuncti cognoverunt, Titium non
esse filium fratris defuncti ipsorum, et quaerebant, an
possent agere adversus eum. Quaerebant autem pro-
pter chirographum ei expositum. Fortasse enim in chi-
rographo dixerant: IIli tibi Titio, filio fratris nostri.
Ait igitur Modestinus, chirographe exposito non confir-
mari statum eius, si modo fratres defuncti probare pos-
sint, eum filium defuncti non esse. Probationem au-
tem suscipiant fratres defuncti, nec dicant, ipsum pro-
bare debere. Propter apocham enim expositam prae-
sumtio pro Titio est. Nota illud propter id, quod sine
distinctione dicitur in dig. 1. huius tituli. Nota, et
seripturam non praeiudicare ei, qui contrarium seriptu-
rae manifeste probare possit: et his, quae quis contra

L. 15,
D, XX11. 3.

se ipsum dixerit, credi, nisi contrarium probaverit, ut .

et tibi dixi lib. 5. de rebus, tit. 3. Nota eum, qui ne-
gat, aliquem filium defancti esse, ideoque hereditatem
illius ab eo vindicat, onerari probationibus, cum lex
dicat: quoties quaeritur, quale quis genus habeat, ipse
probat. Hoc autem fit, quia qued dicitur, praesumtioni
scriptae adversatur,

Enantiophanis. Negationis probatio nen est, utlib. 4.
Cod. tit. 19. const. 23. sive huius tit, cap. 57. Sed finge,
ipsum probare, se illius filium esse,

XVI. Terent. Clem. Professio matris1) et avi
filio prodest.

1) professio matris] Enantiophanis. Etiam
matris professio ab ipga facta de filie, puta illa die
se filium enixam, recipienda est, sicut et avi. Ne putes
autem, professiones matris et avi sibi invicem contra-
rias esse. Tunec enim judex aestimabit, qualem reci-
piat. Lege dig. 29. et lib. 27. tit. 1. dig. 2. sive lib. 38.
tit, L. cap. 2.

Quaere lib, 35. tit. 13, eap. 14. 17. et huius tit. cap.29.
them. 1. et cap. 65. necessarium, et cap. 48. et lib. 28.
tit. 4. cap. ult. Verum praesens caput aetatem indicat,
caput autem 48. esse filium alicuius, vel non, et lib. 35.
tit. 2. cap. 4. et lib. 56. tit. 2. vel 8. cap. 46. Quaere ne-
cessario lib. 48, tit. 8. cap, 35. them. 1. et hoc iuxta re-
gulam generalem, Ait enim cap. 35. tit. 1. lib. 2.: Quae¢
pro aliquo introducta sunt, adversus ipsum non inter-
pretamur. Ad perfectam probationem filiationis ei, qui
vere filius legitimus est, vel naturalis, Et lege cap. 2.
Novellae 117. quod extat in fine tit. 4. lib. 28. 8i vero
nec legitimus filius sit, nec naturalis, ad perfectam pro-
bationem ei non prodest, ut ait cap. 48. huius tituli, et
cap. 4. tit. 2, lib. 35. Ad praesumtionem autem sufficit,
et ille vineit, si contrarium non probetur. Quaere et
lib. 18. tit. 5. cap. 49. them. 3. et ibi secundam adnotatio-
nem Stephani.

XVIIL Cels. Heres probat !), locum habere legem
Falcidiam,

1) heres probat] Cyrilli. Heres, qui dicit, locum
habere legem Falcidiam, probationibus oneratur, Si au-
tem non probet, merito condemnatur.

Fortasse enim legata solvit non retenta Falcidia,
existimans, ex reliquis testatoris bonis sibi satisfieri
posse, cum tamen minime ex his ei satisfieri possit. Et
quia factum jgnoravit, petit Falcidiam a legatariis, di-
cens, locum eius petitionem habere. Ipse autem pro-
bare debet, sibi ex reliquis testatoris bonis non esse
satisfactum. Cum enim hac probaverit, locum facit ipsi
Falcidiae, eamque a legatariis condicit,

XVHI. Ulpianus. Qui operas petit 1) ab aliquo
quasi liberto, ipse probare debet.

Etiam si excipiens quis dicat, dolo aliquid fa-
ctum ?), id probat,

Si asseverem 3), aliquem in judicio interrogatum
respondisse, se solum heredem esse, vel tacuisse, ego
probationem suscipio.

1) qui operas petit] Patronus, qui ab eo, qui
in possessione ingenuitatis est, operas libertinitatis pe-
tit, onus probationis suscipit, et probare cogitur, se
patronum esse, licet praeiudicio facto patronus reus
esse videatur in probationibus, wut tibi dixi dig. 14.
huius tituli.

Nam qui de praesente statu econtroversiam movet,
actor est et onus probationis suscipit, ut Index habet.
Si quis tamen in possessione libertinitatis sit, seque
ingenuum esse dicat, ipse probat: nam et ipse de prae-
sente statu controversiam movet, ut cap. 14.

2) dolo aliquid factum] Cyrilli. Qui dicit do-
lum admissum, ipse probare cogitur, sive agens, sive
opposita eéxceptione dicat, dolo aliquid factum.

Lege Thalelaeum ad cap. 63. tit. 1, lib. 23. et 1ib. 51.
tit. 1. cap. 1. ‘et lib. 4. Institutionum, tit. 13. de ew-
ceptione. Quaere et tit, 14.

Nicaei. Quid inter doli et métus exceptionem inter-
sit, quaere lib.51. tit. 4. cap.4. them. ult. Quaere lib. 10,
tit. 13. cap. 16. them. ult. et lib. 4. Instit. tit. 13. et 14.
et lib. 51. tit. 4. cap. 6.

3) si asseverem] Didicisti lib. 7. de fudiciis, tit.
de interrogationibas, eum, qui cum omnino heres debi-
toris non sit, interrogatus est a creditore, et respon-
dit, se heredem esse, pro rata portionis suae teneri in
solidum. Cum autem quis revera ex parte heres est,
et interrogatus, an heres sit, tacuit et non respondit,
pro negante habetur. Cum igitur talis quaestio propo-
sita sit, et creditor affirmet, adversarium ab se inter-
rogatum, an heres esset, respondisse vel tacuisse, si
actione interrogatoria mota opponat exceptionem, di-
cens, se neque ex parte revera heredem esse: et ita
nihilominus id probare non cogitur, licet exceptionem
opposuerit, sed rursus actor probatione oneratur. Nec
dixeris, ei, qui exceptionem opponit, onus probationis
incumbere. Tunc enim hoc obtinet, cum opposita ex-
ceptione fatetur quidem, actionem adversus se compe-
tere, ait autem, aliud factum esse, quod petitionem im-
pediat, utputa pactum cum debitore interpositum. In
supradicto autem casu dicens, se non respondisse , ne-
gat, adversus se actionem competere. Nota hoc propter
id, quod generaliter tibi traditum est hoc tit. dig. 9. et
propter id, quod them. seq. positum est.

Cyrilli, Is, qui dicit, quendam in iudicio interrogi-
tum respondisse, vel tacuisse, ipse probationem praestet.
Nicaei. Quaere lib. 15. tit. 1. cap. 27. de o', qui di-

cit, se possidere: et lib. 7. tit. 5, cap, 3, them. 5. et lib. 8.
tit. 2. cap. 15. ¢t ibi adnotationes,

Hune non in solidum debitum teneri intellige, sed
pro rata portionis, ex qua se heredem esse confessus
est, ut ex cap. 11. tit. 4. lib. 42. disci potest. Hoc loco
igitur quod dicitur, in selidum, supervacaneum mihi
videtur,

Qui ex iusta causa vel culpa negavit, se heredem
esse, veniam impetrat, nisi culpa dolo proxima sit, ut
lib. 42. tit. 4. cap. 11. them. penult. Quaere et them. 5.
eiusdem. Ei, qui dieit se patris heredem esse, si postea
inveniatur exheredatus, ignoscitur: nam probabile est,
testamentum latuisse. Succurrimus autem in his, quae
postea accidunt: sicut si postea quam dixi, me here-
dem esse, testamentum falsum vel irritum appareat, vel
querela inofficiosi reseissum sit, Qui autem abstinuit
paterna hereditate, si interrogatus in iudicio, an heres
sit, responderit, se heredem’ esse, tenetur: ex eo enim
pro herede gerere videtur. S8i vero tacuerit, non tene-
tur, ut lib. 11, tit. L dig. 11.

XIX. Idem. Reus in exceptionibus !) actor est, Z. 19, »r.
D. XXi1, 3.
Si quis, cum promisisset2), iudicio se sisti, ex §. 1.

et probationibus oneratur,

iusta causa dicat se impeditum, id probat.

Et qui utitur procuratoria exceptione3), qui- §.2.3.4.

que pecuniam solutam dicit, et qui dicit, iam iudi-
catum esse, vel se iurassc de re, quae petitur, vel
actorem in aleam %) pecuniam credidisse, id probat.

1) reus in exceptionibus] Regulariter in ex-
ceptionibus reus vicem actoris sustinet, et opposita ex-
ceptione onus probationis suscipit: puta si dixerit, se
pactum esse cum creditore, necesse¢ habet probare, pa-
ctum initum esse.

Innominati. Simile dig. 9. et Iib. 44. tit. 1. dig. 1.
Nec te lateat exceptio non numeratae pecuniae. Nam
si quis agente creditore pecuniam sibi non esse nume-
ratam asserat, exeeptionem quidem non numeratae pe-
cuniae opponit, sed creditor numerationem probat, ut
lib. 23. tit. 1. cap. 70.

Eiusdem. Ubi enim totam intentionem actoris admit-
tit reus, et exceptionem opponit, ipse eam probare co-
gitur, ut in credito, ut cum fatetur quidem debitum,
dicat autem, se solvisse. Ubi vero non integram inten-
tionem admittit, sed partem eius, et negat numeratio-
nem, eam probare non cogitur, sed actor eam probat,
ut in chirographo, quando prolatum illud agnoscit, op-
ponit autem exceptionem non numeratae pecuniae. Ad-
mittit enim chirographum, quod pars est intentionis,
numerationem autem negat.

2) si quis, cum promisisset] Cyrilli. Qui
promisit iudicio se sisti, et conventus, quod non se sti-
terit, iustas causas absentiae profert, dicens, se rei-
publicae causa abfuisse, vel dolo malo adversarii, vel
valetudine, vel tempestate se impeditum fuisse, quomi-
nus in iudicio se sisteret, hec probare debet..

8) et qui utitur procuratoria exceptione]
Ei, qui procuratoriam exceptionem opponit, onus pro-
bandi incumbit: utputa si quis dicat, non recte datum
procuratorem, vel quod pupillus esset, qui dedit, vel
furiosus, vel quod miles esset, qui datus est. ldem est,
et si reus pecuniam, quae petitur, compensatam dicat,
vel etiam rem iudieatam, vel iusiurandum eius pecu-
niae nomine delatum, praestitum. Idem erit, et si in
aleam pecuniam sibi creditam dicat.

4) in aleam] Irritum enim est, ut lib. 22. tit. 2.
dig. 5. 8i vero rem vendam occasione aleae, evicta ea
exceptionem habeo, ut lib. 44. tit. 5. dig. 2,

o) Lege iyyeagflev. o00) Cap, 19, pr. legitur et in Syn. p. 231. et apud Attal, Tit. XVIL. §. 6. qui haec addit, quae

a textu Basilicorum aliena sunt: olov grav buolo

g) Cap. 20. legitur totidem verbis in Syn. p, 235.

BASILICORUM LIBER XXIL TIT. L.

Nicaei. Hoc casu enim, quia utriusque turpitudo
versatur, tam accipientis, quam credentis, si reus pro-
baverit exceptionem suam, pecuniam scilicet in aleam
creditam, locum non habet repetitio, ut lib. 24. tit. 2.
cap. 4. ’

XX. Iulian. Qui per vim!) liberum hominem
rapuerit et in vinculis habuerit, non est posses-
sor 2),

1) qui per vim] 8i quis liberum hominem vi ra-
puerit, in vinculisve eum habuerit, asserens volensque
possessionem consequi, ne probatione oneretur, quia vi
hoc fecit, indignus est commodo possessoris, id est, ne
oneretur probatione, et merito subiicitur oneri proba-
tionum.

2) non est possessor] Innominati, Neque enim
eum, qui apud ipsum est, possidet,.ut lib. 45. tit. 3.
dig. 3¢. Dicitur autem et lib. 47. tit. 10. dig. 22. seu
lib. 60. tit. 21. cap. 22. liberum, qui apprehenditur nt
fugitivus, habere iniuriarum actionem. Quis autem sit
in possessione servitutis vel libertatis, disces ex dig. I1.
et §2. tit. 12. lib. 40. Liberum enim nemo possidet, ut
lib. 3. tit. 2. cap. 30. them. 5.

XXI. Marcian. Legatarius probat!), testatorem
scivisse 2), rem sibi legatam alienam esse vel obli-
gatam, Semper enim actori onus probandi incumbit.

1) legatarius probat] Si quis rem alienam
legaverit, tunc legatum valet, cum sciens alienam esse
legaverit. Si vero rem obligatam creditori legaverit,
necesse habet heres eam liberare hypotheca et legata-
rio praestare, si testator sciens, eam ohligatam esse,
legaverit. Itaque si res legata aliena vel obligata sit,
legatarius onus probandi sustinet, et necesse habet pro-
bare, testatorem, cum sciret alienam rem vel obliga-
tam, eam legasse. Haec exstant ad verbum lib. 2. In-
stit. tit. 20. qui est de legatis. Nota ergo, actorem
onus probandi subire, Interdum et reus probat, ut
cap. 12, et ibi transmissiones,

2) testatorem scivisse] Innominati. Tunc enim
res aliena utiliter legatur, et rem obligatam heres vin-
culo pignoris liberat. Si vero rem aliemam suam esse
existimaverit, irritum plerumque legatum est. Quodsi
defunctus ignorabat rei suac obligationem, legatarius
eam liberat, ut Instit. 2. tit. 20. et lib. 30. dig. 57. sive
lib. 44. tit. 1. cap. 67. et lib. 6. Cod. tit. 37. const. 10.

XXII. Ulpian. Qui dicit1) voluntatem testato-
ris mutatam, hoc probat.

1) qui dicit] Quaere lib. 44. tit. 2. cap. 40. them. 2,
ubi dieitur: Si quis legaverit mihi a Petro decem au-
reos, ct inferius a Paulo decem, viginti consequar:
nisi Petrus ostenderit, testatorem id, quod ab eo lega-
tum erat, adimentem secundum legatum reliquisse. Et
cap. 14. eiusdem tituli: Si idem servus et legatus et
liber esse iussus sit, praevalet libertas, nisi probetur
ademta, cum posterius legatum relinqueretur. Quaere
et tit. eiusdem libri 3. cap. 11, them. 12.

XXIII. Marcian. Creditor probat '), rem sibi
obligatam esse, et eo tempore debitoris fuis_se, vel
dominum ei, cum pignori daret, consensisse ?),

1) creditor ‘probat] Creditor, qui pignus vel
hypothecam a debitore accepit, haec duo probare de-
bet, inter ipsum et ‘debitorem de pignore vel hypotheca
convenisse, et debitorem tempore hypothecae dominum
rei obligatae fuisse, vel eum, cuius voluntate debitur
rem obligavit,

gg) Adde 6 ante wizdg.

Cyrilli, Qui Serviana experitur, probat rem sibi
obligatam, et a domino, vel voluntate domini.

Innominati. Hoe in speciali hypotheca. Nam in ge-
nerali etiam postea acquisita obligata sunt, ut lib. 20.
tit. 1. dig. 1. et 15. them. 2.

De differentia pignoris et hypothecae quaere lib.25.
tit, 1. cap. 9. them. 2, quo dicitur: Pignora proprie di-
cuntur, quae tradita sunt. Et tit. 2. cap. 5. them. 2.
quo dicitur, nominis tantum sono differre.

2) ei, cum pignori daret, counsensisse]
Quaere lib. 47, tit. 1. cap. 36. quo dicitur: Qui donavit
alicui instrumenta emtionum servorum, ipsos quogue
servos donasse videtur: potest igitur adversus donato-
rem in rem agere. Kt cap. 37. quo dicitur: Si donata
tibi fuerit cautio debitoris, non potest debitor dicere,
se consentire debere. Et lib. 25. tit. 5. cap. 21.: Qui in-
strumenta emtionis agri pignori dedit, ipsum agrum
obligare videtur. Et tit. 1. cap.20. quo dicitur: Aliena
res recte pignori datur volente domgno, vel ratum ha-
bente. Et tit. 2. cap. 16. them. 2. quo dicitur: Si cum
alius rem meam pignori daret, ego ratum habuero, ex
eo tempore hypotheca valet. Consensum autem fere
desideramus eius, qui et pignori dare potest.

XX1V. Modestin, Si cancellatum fuerit chiro-

L. 24.

graphum 1), debitor liberatus est ex praesumtione, D XXII 3,

nisi creditor adhuc sibi deberi probaverit,

1) si cancellatum fuerit chirographum]
Quaere lib. 11. tit. 1. cap. 3. et invenies, redditionem
chirographi inducere remissionem debiti: redditionem
autem pignoris non inducere debiti remissionem,

Chirographo cancellato, praesumtione debitor libe-
ratur debito. Recte dixi, praesumtione. Nam si credi-
tor ostendere potuerit, adversarium adhuc debitorem
esse, mauet nihilominus debitor obligatus. Kt nota,
licet chirographum cancellatum fuerit, non impediri
creditorem alias probationes proferre, eisque osten-
dere, adversarium adhuc debitorem esse. Et in dig. 47,
tit. 14. lib. 2. sive lib. 1L tit. 1. cap. 47. them. 2, didicisti,
cancellatum chirographum accipi pro irrito facto,

XXV, Paul. Quaestione de indebito emergente 1),
st quidem reus totam summam accepisse counfiteatur,
tum is, qui dicit se indebitum solvisse, probat, per
dolum accipientis vel aliam iustam causam se solvisse:
quod si non fecerit, condemnatur. Sin autem pupil-
lus, vel minor, vel mulier, vel miles, vel rusticus,
vel expers rerum civilium, vel alias simplex est, qui
dedit, tunc qui accepit, probat, se debitum acce-
pisse. Quodsi is, qui ab initio accepit, accepisse se
negaverit, et actor probaverit, se ei pecuniam de-
disse, tum non is, qui dedit, indebitum se dedisse
probat, sed is, qui accepit, se debitum accepisse.
Sin autem quis non totam summam indebitam se
solvisse dicat, sed partem, vel bis idem se solvisse,
vel exceptionem habuisse, ipse, qualiscunque sit, quod
dicit, probat. In his autem omnibus licet iusiuran-
dum deferre, iureiurando de calumnia praestito2):
et referre. Atque haec de solutione. Nam si quis
dicat, se indebite cautionem exposuisse, idque ob-
scure, qui eam accepit, debitum esse probat. Si vero
specialiter is, qui cautionem exposuit, causas expres-

$) Vide quae de variis lectionibus pro yiwdi
%) Cap. 25. totum legitur in Syn, p, 232.

z) Syn. évigav sUdoyov dyvoiww. y) Syn.
Legendum ¢&pyny cum Syn. ut et ex translatione Fabroti patet. a) Syn.

d) Inde ab &dv wic Aéyn usque ad finem cap. 25, habet Harm, Il
7 e) Syn. male dopadés
ixdéuevog. Verba o ©0 poepu. fxrid. omittit Harm. %) Harm. ovpiygue vo xgéos.

f) «d16 deest apud Har,

60*

g) Syn.

L, 25,
D. epd.

Adv. m) Adde ¢ ante fuguyGuevos. mm) Sic Fabr. Legendum doagos.

BASILICORUM LIBER XXII. TIT. 1,

serit 3), propter quas eandem conscripsit, ei stare
cogitur ), nisi in scriptis 5) probaverit 6), se haec in-
debite promisisse.

I) quaestione de indebito emergente]
Theodori.  Qui indebitum accepit, si quidem neget
solutionem, et dicat ab initio, nihil prorsus se acce-
pisse, et adversarius antea probaverit solutionem ei
praestitam, amittit auxilium praesumtionis. Ceterum si
dicat quidem, sibi solutum esse, sed debitum esse so-
lutum, deque eo cognosci velit, ipse omnimodo necesse
habet probare, debitum fuisse, quod ipsi solutum est.
Per enim absurdum est, eum, qui ab initio negayvit, se
pecuniam accepisse, postquam probatum fuerit, ei solu-
tam fuisse, probationem indebiti soluti ab adversario
exigere. Haec quidem, ut dixi, cum reus ab initio ne-
gavit ‘solutionem sibi praestitam. Sin vero confiteatur
quidem solutionem, dicat autem, non indebitam pecu-
niam sibi fuisse solutam, tunc praesumtio pro eo est,
et merito adversarius onus probationis suscipit, et pro-
bat, indebitum se solvisse. Qui enim alicui solvit, non
adeo simplex et facilis est, ut suum proiiciat et inde-
bitum solvat, videlicet si vir diligens et attentus sit,
semper sua negotia gerens, quem incredibile est in qua-
licunque negotio facile errasse. Et ideo is, qui di-
cit, se indebitum solvisse adversario, onus probationum
sustinet, et probare compellitur, per dolum accipientis,
vel aliquem ijustum errorem, vel ignorantiam indebite
se solvisse. Quod si non probaverit, solutum repetere
non poterit. Haec igitur obtinent, cum is, qui probat
et se solvisse dicit, attentus et diligens fuerit. Nam si
pupillus sit, vel minor, vel mulier, vel miles, vel agri-
cola, vel quis alius forensium rerum expers, vel etiam
simplicitate gaudens, forte monachus, vel desidiae de-
ditus, tunc ipse onera probationum non sustinet, sed
reus necesse habet probare, non indebite sibi fuisse
solutum: hoc enim si non ostenderit, solutum reddit.
Hoc autem intellige, si totam summam indebitam fuisse
solutam dicat. Sin autem partem quidem debitam, par-
tem vero indebitam solutam dicat, vel totum quidem
ab initio debitum fuisse, soluto autem vero debito po-
stea per errorem bis idem se solvisse, vel etiam exce-
ptionem se habere, oblitum autem eius solvisse: tunc ipsi
onus probationis incumbit, licet talis sit, quem paulo
ante necessitate probandi exoneravimus, et cogitur osten-
dere, vel plus debito se solvisse, vel per oblivionem
exceptionis sibi competentis reo se solvisse. Etenim ge-
neralis regula vul¢, eum, qui exceptionem opponit, vel
se solvisse debitum contendit, probatione onerari. In
omnibus autem supradictis casibus non utique actor,
sed omnino 1is, cui onus probationis incumbit, jus habet
iusiurandum deferendi, et potest iusiurandum adversa-
rio deferre, prius ipse de calumnia jurans: iure tamen
referendi adversario salvo. Haec igitur obtinent, ubi
pecunia vel res indebite soluta dicitur. Nam si cautio
indebite emissa fuerit, tunc is, qui eam aceepit, probare
debet, debitum esse, quod cautione continetur, modo
causa in cautione expressa non sit. Haec autem dico,
nisi ipse, qui cautionem emisit, specialiter causas in
ipsa cautione expresserit, pro quibus cautionem ex-
posuit, Tunc enim stare debet suae allegationi, nisi
efficacissimis probationibus in scriptis habitis osten-
dere possit, se indebite cautionem exposuisse.

Cyrilli. Cum condictione indebiti agitur, si quidem
ab initio fateatur se accepissc’, non tamen indcbitum,
actori incumbit onus probandi: nisi pupillus sit, vel
minor, vel miles, vel rusticus, vel simplicitate gaudens.
Qui autem partem pecuniae solutae indebitam dicit,
omnimodo hoe probet. Quilibet autem, cui onus pro-
bandi incumbit, jusinrandum deferre potest, praestito
de calumnia iureiurando, ita ut iusiurandum ei referri
possit. Si quis vero cautionem emiserit, neque in ea
expresserit causam, ex qua debet, actor probat. Si
vero causas, ex quibus se debere professus est, ex-
presserit, omnimodo tenetur, nisi in seriptis probaverit
contrarium, id est, se nihil debere,

{) Adde vob. ) Lege A9y 4% wavtns 16 zofos marefu-

Quomodo vero id ait Iurisconsultus? Nam si fatea-
tur totam se summam accepisse, exceptione quoque ute-
tur. Sin autem exceptione utetur, utique ipse ad proba-
tionem dimittetur, quia in exceptionibus reus actor esse
videtur. 8ed qui furisconsulto patrocinari voluerit, dicet,
in exceptionibus reum tune actorem esse videri, cum
totam adversarii_intentionem admittit, eaque admissa
deinde excipit. Verbi gratia, egit quis adversus me,
dicens: debes mihi: egoque agnoscens, certe, ingquam.
Sed remissionem debiti consecutus sum. Ecee, intentio-
nem quidem admisi, et me debere confessus sum, exce-
ptionem autem opposui. Itaque ad probationem dimittar,
ut probem, remissum mihi esse debitum. Sin autem non
totam intentionem admisero, nec confessus fuero, sed
partem intentionis, licet excipiam, non videtur hoc esse
exceptio, ac per hoe actor ad probationem dimittetur.
Verbi gratia, egit quis adversus me, dicens: indebitum
tibi solvi, idque peto. Ego vero dixi: solutam quidem
pecuniam, sed non indebitam. Hic enim non admisi
totamx intentionem, nec confessus sam. Itaque licet
videar excipere, tamen exceptio mea negatio magis est.
lile igitur ad probationes dimittetur.

Nota, cum praesumtio pro aliquo facit, adversario
eius onus probandi incumbere, et eum, qui alicui solvit,
videri praesumtione ipsi debitum solvisse.

Nota et hoc loco, negationis non esse probationem.
Adde, negationis
non esse probationem, gquando negatio praesumtioni
non est. Nam qui solvit, videtur per prae-
sumtionem debitum solvisse. ltaque merito negationis
probatio non est. ‘

2) iureiurando de calumnia praestito]
Innominati. Qui iusiurandum defert, prius ipse de ca-
lumnia iurat, si hoc exigatur. Quod iusiurandum non
praestat pater aut patronus, ut lib. 12. tit. 2. dig. 16.
nec qui eorum nomine agunt, ut lib. 39. tit. 2. dig. 13.
Ceteri vero, qui iusiurandum deferunt, nee
de calumnia iurant, remittere iusiurandum videntur,
et actione cadunt, ut lib. 12. tit. 2. dig. 37,

3) causas expresserit] Verbi gratia, a te ex
causa mutui accepi tot nummos ex scripto, eosque me
tibi omnino soluturum promitto Calendis proximis.

4) ei stare cogitur] Enantiophanis. In Nov. 136,
de argentariis his similia dicuntur, et praeterea, intra

: tempus opponendae exceptionis non numeratae pecuniae

debitorem actori iusiurandum deferre, et heredi eius.

5) nisi in scriptis] Finge enim eum, qui nunc
crediti nomine mecum agit, scriptum mihi fecisse, quo
continetur, licet in cautione confessus fuerim, et causas
debiti expresserim, tamen ex consensu utriusque pactum
mutui solutum, nec mihi pecuniam numeratam esse.

6) probaverit] Quaero, si probationes in scriptis
mihi desint, an iusiurandum deferre possim? Solutio.
Ego puto, sicut in aliis ex inopia probationum iusiuran-

- dum datur, ita et hic fieri debere.

Atqui qui exceptione non numeratae pecuniae utitur,
ipse non probat. Solutio. Sed hoc loco differentia est.
Si quis enim quasi pecuniam accepturus vel alias res,
cautionem exposuerit eo tempore, quo mutuum contra-
hebat, tunc intra biennium exceptionem non numeratae
pecuniae opponere potest, ut cap. 70. tit. 1. lib. 28. nisi
imperfectae aetatis sit, qui ca}monem exposuit. Tunc
enim etiam praeterlapso bicnnio exceptionem non nu-
meratae pecuniae habet. Si quis vero pecuniam, quae
deberetur, quasi mox accepturus, apoc.han} debltog'l_ex-
posuerit, neque eam pem{niam accepgrlt, intra, triginta
dies post apocham expositam exceptionem non solutae
pecuniae opponit, ut cap. T4 tit. 3. lib. 23 Cum vero
confessio vel cautio de praecedente debito exponitur,
si quidem causae debiti in ea expressae sint, puta so-
cietatis, vel commodati, tunc qui indebite dicit se cau-

n) Desunt quaedam: forfasse: roi yofovs Xafor' & §¢ vy mpdTaoy. nn) Sic lego, Fabr, a6re. o) Lege poe.

BASILICORUM LIBER XXII TIT. L

tionem exposuisse, in scriptis probare debet, indebite
se cautionem emisisse, ut et cap. 73. tit. 1. lib. 23. dici-
tur. Quodsi causae expressae non sint, sed cautio in-
discreta sit, qui dicit, sibi deberi, ipse probare debet,
Hoc igitur ecaput accipe loqui de cautione de praece-
dente debito exposita. Ideu enim Princeps dicta distin-
ctione usus est. Et quaere cap. 2. et 65. tit. 1. lib. 23.
Exceptio autem non numeratae pecuniae non opponitur
apochae, jin qua quis confessus est, se depositum acce-
pisse, neque apochae de publicis reditibus expositae,
neque apochae de soluta dote conceptae. Cum vera
exceptioni non numeratae pecuniae locus non est, nec
iusiurandum defertur, sed reus condemnatur, ut lib. 23.
tit. 1. cap. 74. circa finem,

XXVI. Papian. Si cum mihi legatum deberes,
egoque vicissim tibi ex variis causis 1) deberem,
solvero, omissa ejus compensatione?2), illud in tui
gratiam videor remittere.

1) ex variis causis] Recte et necessario adie-
cit, ex variis causis: alioquin si, quod semel mutua
vice debebat, solverit, habet et repetitionem, ut cap. 10.
them. 2. tit. 10. lib. 24. et ibi Stephanus. Lege et cap. 8.
tit. 11. 1ib. 28,

2) omissa eius compensatione] Procula
quaedam, cum ei frater fideicommissum deberet, puta
trecentos aureos, neque id ab eo superstite petiisset,
nunc ratione habita ex quibusdam contractibus cum he-
redibus fratris compensare fideicommissum volebat, He-
redes autem contendebant, non debere eam compensare
fideicommissum, quod a superstite fratre non petiisset:
et maxime quod crebro cum eo rationes retractasset et
debita quaedam ei solvisset. Quaeritur, an Procula
cum heredibus fratris, qui et fideicommissum ej debe-
bat, triginta aureos compensare possit. Ait igitur con-
stitutio, non posse eam compensare, quasi fratri fidei-
commissum remisisse videatur. Et nota rem novam,
eum, qui fideicommissum sibi relictum vivo herede non
petierit, sed et debitum, quod ipse specialiter heredi
debebat, ei solverit, praeterquam quod fideicommissum
non petierit, tacite remisisse fideicommissum videri.
Itaque nota, si ecreditor debiteri suo solverit id, quod
ipse ei debebat, videri ei eum remittere, quod sibi ab
co debebatur, Nota illud valde mirabile,

Innominati. Lege lib. 44. tit. 7. dig. 29.

Nicaei. Ne obstet tibi them. 3. cap. 6. tit. 4. 1ib. 50,
cuiug initium: Si maudatu servi mei fundum ei emeris.
Iilic enim recte additur, donare videri, quia praecessit
causa vbligationis, venditionis scilicet: et quia qui fun-
dum servo manumisso tradidit, sciebat, manumisso ad-
emtum esse peculium, et tradidit agrum ei, cui nullum
ius competebat agri accipiendi. Ideo Tulianus adiecit,
videré donasse.  Quoniam enim traditioni praecessit
causa obligationis, qui tradidit, potuit eo animo fun-
dum tradere, ut in dominiun. accipientis perveniret,
qui ab initio emtionem mandaverat.

Eiusdem. Ne tibi obstet cap.30. tit. 6. lib. 24. Recte
enim lurisconsultus eo loci ei, qui solvit, actionem com-
petentem dat ad crediti sui petitionem, quia proposuit
id debitum solutum, quod compensationem non admit-
tit: et iden nec condictionem indebiti soluti habet,
quod compensationem desiderare non possit. Sin au-
tem ponas, ei, qui solvit, id deberi, quod in compensa-
tionem venire potest, et variis ex causis invicem cre-
ditorem eundemque debitorem fuisse, et varias fecisse
solutiones, neque unquam oppositam ab eo compensa-
tionem eius, quod ei debebatur, ideo et propter varias
solutiones dicit, videri eum debitum suum remisisse.
Magna enim praesumtio est, videri enm donasse, quod
saepe solverit et compensationem omiserit, Et nota

quod ait, ex wariis causis. Si enim id non additum
esset, .et una duntaxat solutio facta esset, praesumtio
adversus eum non induceretur. Nunc autem ecrebrae
solutiones factae sunt, et ex diversis causis, puta ex
causa locationis, venditionis, mutui. Lege lib. 2. tit. 3.
cap. 33. Nec tibi contrarium videatur, quod absolute
dicit, eum, qui sciens indebitum solvit, donare. Nam
aliud est, nulla praecedente obligatione vel causa sol-
vere aliquem alicui res, quas se non debere scit, ut
supradicto cap. 53. et aliud, solvere, quae quis ex variis
causis debet, nec petenti compensationem obiicere eius,
quod ab eo vicissim debetur, ut hoc proposito capite,
ubi is, qui solvit, non citra obligationem solvit, sed
petenti, quod sibi deberetur: et quia probabile est, di-
versas eum solutiones sponte fecisse, et quia praesum-
tio naturaliter facit, ut potius debitum proprium remi-
sisse vildeatur, ideo et Yurisconsuitus adiecit, videri eum
in gratiam eius fideicommissum remisisse. Cum veio
nullum subest obligationis vinculum, nec causa debiti
cuiusecunque, idque is, qui solvit, non ignorat, idemque
scit, se indebitum solvere, absolute donat iuxta ca-
put 53, tit. 3. lib. 2. Proinde cum additur, videri, si
is, qui praesumtione donasse dicitur, probare desideret,
non donandi animo se reticuisse debitum suum, admit-
tetur. Sin autem id adiectum non sit, nequaquam au-
dietur. Quaere et lib. 52. cap. 29. Quaere et them. 3.
cap. 7. tit. 4. lib. 50, cuius initium: Si mandatu servi mei
fundum ei emeris, Nec tibi obstare videatur: convenit
enim cum praesente distinctione. Quoniam enim ibi sub-
erat venditionis obligatio, qui autem accipiebat, nullum
ius habebat, idque is, qui tradebat, non ignorabat,
recte lurisconsultus ad id, quod manifestum erat, re-
spiciens dixit, iradentem videri donare. KEt siis, qui
tradidit, desideret probare, se non donandi animo tra-
didisse, admittetur, quia nee penitus venditionis con-
tractus expers fuit, qui accepit, imeo ipse eum iniit:
et verisimile erat, eum, qui tradidit, magis tradidisse,
quod sciret venditionem contractam, et dominum potius
per mediam eius personam accipere paratum, cum et
co interpusito principaliter venditio celebrata sit.

XXVII. Scaev. Sicum tibi!) unciam forte dun-

L. 27,

taxat testamento possem relinquere, eam tibi reli-D. XXIL 3.

quero, dicens, me alias quoque diversas quantitates
sine scriptis tibi debere, eas accipies, si debitas pro-
baveris: videor enim in fraudem legis haec disse-
ruisse.

1) si cum tibi] Quidam decedens certam cuidam
auri quantitatem reliquerat, supra quam capere non
poterat. Finge enim, eum testatoris filium naturalem
esse. Testator autem ita subiecit, dicens: Praeter su-
pradictam quantitatem centum aureos ei do legoque,
quos mihi dedit fideique meae commisit, cautione eo-
Tum nomine a me non exacta ideo, quia omnem eius
substantiam, quam a matre susceperat, in manus meas
credidit sine ulla cautione. Item eidem dari volo de
substantia mea centum quinquaginta aureos, quos ipse
habui ex reditibus praediorum ad eum pertinentium,
quorum ipse fructus percepi et distraxi, Quaeritur, an
legatarius ea quoque ab herede petere possit, quae guan-
titatem superant, ultra quam ex bonis defuncti capere
non potest. Ait Scaevola, nullo-modo: nisi liquide
probet, haec sibi a testatore debita fuisse. Quoniam
enim testator videtur in fraudem legum haec adiecisse,
Jegatario incumbit onus probandi. Nota igitur prae-
sumtionem mirabilem, et si quis alicui ultra quantita-
tem reliquerit, quam legatarius duntaxat eapereipoterat,
et is dicat, sibi ea debita fuisse, legatario imponi onus
probandi, eumque probare debere, haec sibi a testatore
debita fuisse: alioquin non amplius capiet, quam defi-
nitam legibus quantitatem.

Enantiophanis. Lege lib. 33, dig. 37. them. 7.

oy yzig-wg,cg nag’éxt:wa’t, (i?.?.&‘ xul ail myq}.‘}t'fgm
-fai:g KITQUOY  4VTWY émovodal moTovuEvaL TAELY
inéyovory amodelicwy.,

"Eyxvog yuvy dwlvyeica xal v dmowriuact
xaraFeudvy, 10 TExdéy mogvoyevii ehvar, GodIeToc
rehevTroe. Ty xhygovoulay edris 6 mais ddvarow
xehelos 700 motgos vmagloyeodar. 5 yap 0 do-

~

ynv mup’ adTis yevoudvy xetidecic odx Evavrottac,

dte megl maldwy Lyreita] Aéyer m ook, i
povoy (51[0': ytfgr?ng SvvaeSai e £;(xfur('w &nq(?sigm vioy
ovte Tvog, @hhé xel 00 EmiaTodig QYOG TIY, TOVTOV urTéou
mEugdeiong MOgK TV Leyougyov muTgds, & ) Tuxoy wg viod
wrnupy, Eromoeto  uovoy & dvvaror Jeifow iy ovoey mho-
oo oy émotodyp. [Sche c. 1L 48.]

Kugihov. 0% uovoy Oie pooTigmy Stvetal tg Osite,
ot viog ot Tol TEOTdTwpOg, GAAG wud ST dig JUMET] i
vtelhes Tf ol oltol. megTugolor xel uoies xod Oovle.
bipee Bifs. pBs v & Sy zedevr. [Sch. e 1. 48.]

wlhd xal ai —énion okai) "By tois Suyéorors uéuyn-
Tar mictews yoouustoy Bif. v wr. ¥ . Sy, E€. Hros 88 7.

Pp) Cap. 28. legitur aliis verbis apnd Harm. T, 6. §. 13. in hunc modum

BASILICORUM LIBER XXII. TIT. I

XXVIIL Lab., Cum de novo opere !) vel de fini-
bus controversia est, non exigimus, ut qui super-
sunt, omnimedo sciant, quibus Consulibus vel quando
id factum sit, sed an ex eis audierint, qui vidissent
vel audiissent, quando id opus factum esset.

1) cum de novo opere] Labeo ait: Si iudex
quaerat operis facti memoriam, parietis forte, vel al-
terius eiusmodi, ad probationem eos interrogare debet,
qui meminerint, cum opus fieret. Haec quidem Labeo.
Paulus autem eum notans sic ait: Cum iudex quaerit,
num probari possit operis facti memoria, necne, non
debet diligentius inquirere, num aliquis meminerit, quo
die vel quo Consule opus factum sit, sed num hoe quo-
cunque modo probari possit, et non solum interrogare
eos, qui viderint, sed libere et latius exquirere: quam-
quam saepius accidit, ut judex latius exquirat, et ta-
men memoriam sive tempus operis, de quo quaestio ab
eo exercetur, non inveniat. Finge enim intra annum
opus factum, cum nemo est, qui viderit, cum opus fie-
ret: sed cum eadem fama et opinio obtinet, neque ul-
lus est, qui audierit aut viderit, cum id opus fieret, nee
qui ab alio quodam, qui opus factum viderit vel au-
dierit, id audierit. Hoc autem plerumque aceidit, etsi
in infinitum quis se referat, cum tempus sive memoria
facti operis non probatur. Ut igitur breviter dicamus,
si iudex facti operis memoriam investiget, debet non
solum eos interrogare, qui viderunt opus, sed et eos,
qui ex alio quodam, qui audiit vel vidit, cum id opus
fieret, audierunt,

Cyrilli. Cum iudex veterem formam ac statum ae-
dificiorum exquirit, eum gquoque testem admittat, qui
audierit, et qui audierit ex eis, qui audierunt.

Innominati. Antiqua negotia ab annis centum ne-
que instrumentis, neque actis, nec chartis, nee testibus
probari possunt, ut ait Nov. 111. quae centum anno-

rum praescriptionem sacris domibus cumpetentem sus-
tulit.

Nicaei. Lege lil. 58. tit. 13. cap. 2. them. 9. quod cum
hoe congruit. Sic enim habet: Videtur operis memoria
conservari, licet non supersint, qui meminerint, quando
factum sit, sed qui audierint eos, qui memoria tenuerint:
neque exigitur ab eis, ut norint diem vel Consulem.

XXIX. Scaevol. Cum de liberis quaeritur 1),
non solum testes adhibentur, sed et epistolae2) ma-
tribus eorum missae, si de fide earum constet, vicem
probationum obtinent,

Mulier gravida3) repudiata et in actis professa,
filium, quem enixa est, spurium esse, intestata de-

cessit., Hereditatem eius filius jussu patris adire
potest #).  Depositio enim ab ea ex ira facta non
obstat,

I) cum de liberis quaeritur] Ait constitutio,
posse quem non solum testibus probare, se filium esse
alicuius, sed et epistola ad matrem ipsius missa ab eo,
qui pater esse dicitur, in qua fortasse mentionem eius
fecit quasi filii: modo probare possit, non falsam esse
epistolam.

Cyrilli. Potest quis non solum testibus probare, se
filium esse testatoris, sed et eo, quod testator ad ma-
trem ipsius quasi uxorem scripsit. ‘Testimonium quoque
perhibent nutrices et ancillae. Quaere lib. 42. tit. 7.
dig. ult. ’

2) sed et epistolae] In digestis de fide litera-
rum mentio est lib. 3. tit. 3. dig. 65. seu lib. 8. tit. 2.

